
				এই পাতাটির মুদ্রণ সংশোধন করা প্রয়োজন। 
እ9 “እዪ2 ভারত-পরিদশর্ণন ।
সম্রাটু উল্লিখিতরূপ উত্তর প্রদান করিলে অভিনন্দন দান ব্যাপার সমাহিত হইল। সম্রাট সর্বশুদ্ধ ৩৫টি অভিনন্দন গ্ৰহণ করেন। তাহার মধ্যে বোম্বাই ও কলিকাতার কথা ছাড়িয়া দিলে উল্লিখিত দুইটি অভিনন্দন ব্যতীত আর কোনটিই তিনি সাক্ষাৎসম্বন্ধে গ্ৰহণ করিবার অবসর প্রাপ্ত হন নাই ।
দিল্লীতে অবস্থানকালে আমার একটি উল্লেখযোগ্য ঘটনা ঘটিয়াছিল। সম্রাট দম্পতী অনেক দেশীয় নৃপতি এবং উচ্চপদস্থ ht রাজপুরুষকে ভোজনে নিমন্ত্রণ করিয়াছিলেন, সৰ্বশুদ্ধ ১৭৪ জন ব্যক্তি এই ব্যাপারে আমন্ত্রিত
হইয়াছিলেন।
অতঃপর মহাসমারোহের সহিত উপাধি বিতরণ ব্যাপার অনুষ্ঠিত হইয়াছিল। এই দেশে আসিয়া সম্রাট স্বয়ং উপাধি-বিতরণ করিবেন, ভারতবাসীর এই সৌভাগ্য কল্পনার অতীত ছিল।
প্ৰাদেশিক শাসনকৰ্ত্তাগণ অথবা বড়লাটবাহাদুরই এতদিন রাজার প্ৰতিনিধিস্বরূপ উপাধি বিতরণ করিয়া আসিয়াছেন । এবার ভারতবাসীর অদৃষ্ট সুপ্ৰসন্ন। স্বয়ং সম্রাট ভাগ্যবান ব্যক্তিবর্গকে উপাধি ভূষিত কবিলেন । অভিষেকোৎসব সময়ে চিরদিনই উপাধি বর্ষিত হইয়া আসিতেছে। ভারতবাসিগণ লণ্ডন হইতেই উহা লাভ করিতেন ; তবে সম্রাট এই দেশে আসাতে এই ব্যাপার কিছু দিনের জন্য স্থগিত রাখা হইয়াছিল। এই অনুষ্ঠান কোথায় হইবে ইহা লইয়া অনেক বিচারবিতর্ক হইয়াছিল। ‘দেওয়ানী-আমে’ই ইহা সমাহিত হইবে এরূপ কথা উঠিয়াছিল, কিন্তু রাত্রিকালে সম্রাটুকে অনেক দূর হইতে আসিতে হইবে, এই অসুবিধার জন্য সম্রাটুশিবিরেই ইহা অনুষ্ঠিত হইবে এরূপ স্থির হইল। এই উপলক্ষে প্ৰায় চারি সহস্ৰ ব্যক্তি উপাধি ভূষিত হইয়াছিলেন। এই সকল ব্যক্তি এবং দর্শকবৃন্দের জন্য শিবিরে যথাযোগ্য স্থান নিদিষ্ট হইয়াছিল। সম্রাটুদম্পতীর জন্য রাজমঞ্চের উপর সুবর্ণখচিত সুনীল আন্তরণের উপর সিংহাসনদ্বয় রক্ষিত ছিল। দুই পাশে তিনটি আসন সম্রাটের সহচর প্রধান ব্যক্তিত্ৰয়ের জন্য স্থাপিত হইয়াছিল। সিংহাসনদ্বয়ের সম্মুখে প্ৰশস্ত রাস্তা এবং দুইদিকে ‘নাইট্স গ্র্যাণ্ড কমাণ্ডার’ এবং ‘নাইটুস গ্র্যাণ্ড ক্ৰশ” উপাধিধারী ব্যক্তিবর্গের জন্য স্থান নির্দিষ্ট হইয়াছিল। ইহাদের পশ্চাতে

